
1-bidu tal-monakezimu fl-Art Imqaddsa hu mohbi f'¢ertu misteru. Xi whud, li jsegwu
t-tradizzjoni patristika, jridu li dan kien prodott ta’ importazzjoni mill-Egittu, fejn kien
twieled il-monakezimu, u li minn hemm imbaghad xtered mal-Lvant Nofsani kollu. Ohrajn
jipprezentaw il-monakezimu bhala fenomenu li deher xi ftit jew wisq bmod indipendenti
u fl-istess hin f’postijiet differenti. Fil-fatt, ghalkemm il-monakezimu ta’ I-Egittu, bil-
figuri kbar tieghu ta’ S. Anton (250-356) u S. Pakomju (290-346) hu aktar qadim, hu fatt

li I-monakezimu fis-Sirja

u l-Mesopotamja zviluppa
karatteristici proprji u originali.
Fl-Art Imqaddsa, imbaghad,
insibu l-ewwel ezempju ta’
kristjan li jirtira fl-eremitagg:
hu I-kaz ta’ l-isqof Narcisso
da Gerusalemm (170-215), li
fil-bidu tat-3 seklu, irtira fis-
solitudni tad-dezert. Il-«Vita
di Caritone» tirrakkonta dwar
prezenza ta’ eremiti magenb
il-Bahar il-Mejjet qabel ma S.
Caritone kien waqqaf l-ewwel
monasteru tieghu madwar is-
sena 330. Minkejja dan, ma
hemmx kontinwita vera bejn
dawn il-fenomeni mxerrdin
tal-monakezimu kif beda bmod
organizzat fil-Palestina matul
ir-4 seklu.

Stejjer ta’ eremiti qaddisin
L-ewwel wiehed fost dawn
kien Ilarione. Hekk almenu
jidher mill-istorja. Fil-«Vita»
iddedikata lil dan ir-raheb

ta’ Gaza, San Gilormu (qrib
is-snin 342-419) li kien gie

f’Betlehem minn Ruma fis-sena
386, jindikah bhala I-fundatur
tal-monakezimu fil-Palestina.
Awtur anonimu, li qrib is-

snin 560-570 kiteb il-«Vita di
Caritone», jipprezenta lil dan ta’
l-ahhar bhala l-ewwel wiehed

li ppropona I-hajja eremitika,
fuq l-ezempju tal-predecessuri
famuzi Elija u Gwanni |-Battista.
Ilarione u Caritone jipprezentaw
ruhhom ghaldagstant bhala
zewg pijunieri diversi fil-hajja
monastika tal-Palestina, { zewg
ambjenti geografici distinti.

San Ilarione

Ilarione twieled f’Thabatha,

li llum tissejjah Chirbett-
umm-al-Tut, fin-nofsinhar ta’
Gaza, fis-sena 291. Il-genituri
tieghu kienu pagani, u kienu
baghtuh jistudja 1-grammatika
f’Lixandra, I-Egittu.
Hemmbhekk hu sema’ bil-fama
ta’ Anton, u ghalkemm kellu
biss hmistax-il sena mar ghand
dan il-qaddis kbir, li dak iz-
zmien kien jghix Pispir, u dam
jghix mieghu ghal xahar shih.
II-bijografi jfakkru t-tislima
orjentali ta’ dawn il-monadi,
hekk mimlija simbolizmu: “Is-
sliem, Anton, kewkba tiddi ta’
filghodu”; “Sliem lilek, Ilarione,
kolonna ta’ dawl li ssostni
l-univers”.

Imxifkel mill-ghadd kbir

ta’ nies li kienu jigu jzuruh

u mill-morda li kienu jigu
jitolbuh fejqan, 1-eremita kbir
Ilarione mar lura lejn daru,
fejn sadanittant il-genituri
tieghu kienu mietu. Ceda parti
mill-eredita tieghu lil hutu u
lill-foqra, u fis-sena 307 irtira
biex jghix fis-solitudni fiz-zona



dezertika lejn il-Ibi¢ ta Majuma,
il-port ta’ Gaza. Garr mieghu
hwejgu biss, fosthom tonka
tal-gild moghtija lilu minn

S. Anton, u beda jghix hajja
jterraq minn post ghal iehor, u
kien jiekol biss tin imqadded.
L-ewwel snin tas-solitudni
kienu glieda iebsa kontra
l-passjonijiet tal-gisem. Ghal
erba’ snin kien jghix f’gharix tal-
qasab, imbaghad mar jghix go
ghar, li fih lanqas seta’ joqghod
bilwieqfa. Jirrakkontaw li hu
qatt ma kien jahsel hwejgu,

li kien ibiddilhom biss meta
jaqghu beejjec, u li kien jaqta’
xagharu biss darba fis-sena,
ghall-okkazjoni ta’ 1-Ghid.
Wara li ghex ghal kwazi tnejn
u ghoxrin sena fis-solitudni,
il-fama tal-qdusija tieghu bdiet
tinfirex ukoll biex iggib mieghu
grupp ta’ dixxipli. Fdan il-
perjodu bdew jigu attribwiti
lilu diversi mirakli: fejjaq mara
minn Eleutheropolis li kienet
ilha sterili ghal 15-il sena, fejjaq
nies ghomja, qajjem tfal mill-
mewt, ikkura nies paraliti¢i,

u kecca x-xjaten. Biex jahrab
darba ghal dejjem il-ghadd
dejjem jizdied ta’ persuni li
kienu jigu jzuruh, fis-sena 356
iddecieda li jhalli I-Palestina

u jmur fl-Egittu: id-dixxipli
tieghu ppruvaw izommuh milli
jaghmel dan u kien biss meta
heddidhom li joqtol lilu nnifsu
bil-guh li hallewh jitlaq. Telaq
akkumpanjat minn erbghin
monaci u wasal fl-Egittu, zar
l-ahhar post li fih kien ghex
Anton, li kien ghadu kemm
miet, u beda jghix f' monasteru
tar-rhieb ta’ S. Pakomju. Billi
kien ippersegwitat mill-fama
tieghu ta’ tawmaturgu, harab

lejn il-Libja, fejn wiehed minn
shabu seraqlu I-ftit hwejjeg

li kellu, hlief ghall-ktieb ta’
1-Evangelji li hu kien kitbu meta
kien ghadu zaghzugh.

Mil-Libja salpa lejn Sqallija, fejn
gie jiltaqa’ mieghu d-dixxiplu
Hesichio. Imma mill-gdid gie
assaltat minn persuni morda

li kienu jfittxu l-fejqan, u kellu
jahrab. Iz-zewg monacil-ewwel
sabu kenn fid-Dalmazja, u
mbaghad fil-gzejjer Griegi u
fl-ahharnett f’Cipru (364),

fejn Ilarione qatta’ 1-ahhar

snin ta’ hajtu f’ghar f’post li

ma kienx milqugh facilment.
[I-post li fih miet, li hu blata
harxa u karatteristika, sal-lum
hu msejjah “Kastell ta’ San
Ilarione” jew “Kastell ta’ Alla ta’
I-Imhabba” Meta miet (371)
Hesichio ha lil gismu f’Majuma,
fejn hu midfun.

Fuq l-ezempju ta’ dan il-qaddis,
u minkejja li dan kien halla
1-Palestina, 1-hajja monastika
zviluppat b'heffa kbira. Fi ftit
ghexieren ta’ snin, il-widien
nexfin ta madwar Gerusalemm
u Gaza imtlew bfolol ta’ eremiti
solitarji; bl-istess mod imtliet
il-wita tal-Gordan madwar
Geriko, fejn kien hemm bosta
gherejjex tal-qasab

u tal-palm li fihom
kienu jghixu l-eremiti.

San Caritone

Interessanti wkoll hi
l-istorja tal-pijunier
l-iehor tal-hajja
monastika, Caritone,
l-ewwel anakoreta
(eremita) fid-

dezert tal-Lhudija.
Caritone kien gej

San Caritone




minn Licaonia, fl-Asja
Minuri, fejn f’Tkonju (illum
Konya fit-Turkija) kien
konfessur tal-fidi waqt
persekuzzjoni li kienet saret
kontra l-insara (xXaktarx
1-ewwel persekuzzjonijiet
ta’ Djoklezjanu fis-snin
303-304; ohrajn jahsbu
l-persekuzzjoni ipotetika
ta’ Aureliano, qrib is-sena
275). Caritone kien mar
pellegrin f’Gerusalemm.
Wagqa' f’idejn il-briganti,

u dawn garrewh f’ghar
fil-wied ta’ Faran, xi ftit
kilometri fuq ix-xaqliba
tat-tramuntana tal-Belt
il-Qaddisa. Fdan I-ghar,
wara l-helsien mirakoluz
tieghu, hu beda jghix qrib
is-sena 322, u hawnhekk
malajr inghaqad mieghu
numru dejjem jizdied ta’
dixxipli, -ewwel nukleju ta’
dik li kellha ssir il-“laura” ta’

Faran, l-ewwel wahda fl-Art
Imqaddsa (“laura” hi kelma
li tirreferi ghal monasteru
mxabbat mal-blat,
maghmul minn gherien u
abitazzjonijiet tal-gebel fuq
barra, komuni fl-ambjent
dezertiku tal-Palestina).
Billi xtaq solitudni aktar
iebsa, fis-sena 355 Caritone
irtira fuq il-Muntanja tal-
Kwarantena, fix-xagliba
tal-grigal ta’ Geriko,
quddiem il-Muntanja Nebo.
Hawnhekk ukoll, izda,
inghaqdu mieghu dixxipli
godda, u twieldet ghalhekk
il-Laura ta’ Duka (illum il-
Monasteru tal-Kwarantena,
jew tat-Tentazzjoni ta’
Gest). Rega’ telag minn
hemmbhekk, u din id-darba
harab lejn id-dezert tal-
Lhudija, f’hondoq selvagg
tal-wadi Khureitun (minn
ismu Caritone), mhux

boghod mill-Herodion,
fejn beda jghix f’ghar li ma
jintlahagx. Ftit qabel ma
miet, rega’ lura lejn il-Laura
ta’ Faran, minn fejn hu
ddetta t-testment spiritwali
tieghu lill-monaci kollha.
II-monakezimu fil-Palestina
kellu influssi kbar minn
dak fl-Egittu. F'Gaza - bil-
hidma ta’ l-intermedjarju

li kien Ilarione - il-
monakezimu assuma
forma “egizzjana” fuq il-
mudell tal-monakezimu
ta’S. Anton Abbati. Dan
il-mudell kien jikkonsisti
f’missier spiritwali li
madwaru kienu jingabru,
wara perjodu ta’ solitudni,
eremiti ohrajn li kienu
jixtiequ jitghallmu minnu
d-dixxiplina tal-hajja
anakoretika (eremitika).
Kif gara fl-Egittu, 1-eremiti
tad-dezert ta’ Gaza kienu



migbudin minn ragel, li
l-fama ta’ qdusija tieghu
kienet isservihom bhala
attrazzjoni.

Fil-Lhudjja, il-monakezimu
kien ihoss l-influss
tal-kuntest kulturali u
spiritwali ta’ I-Asja Minuri,
u assuma forma differenti.
Ma kellux il-forma ta’ xi
ghazla individwali u nieqsa
mill-element axxetiku,
imma dik ta’ esperjenza

ta’ hajja assocjattiva, fejn
wiehed kien jishaq fuq il-
fidi, l-umilta, il-konfidenza
f’Alla, I-imhabba ta’ I-ahwa.
Hekk kienu tqieghdu I-bazi
ta’ dik li kellha ssir il-“laura”
karatteristika tal-Palestina,
li bdiet tidher fis-seklu 5.
L-ewwel monasteru
mwaqqaf minn Caritone
jinsab mhux tant boghod
minn Gerusalemm, magenb
it-toroq li minnhom

jghaddu I-pellegrini biex
jaslu fil-Belt il-Qaddisa.
Fost ir-ragunijiet li
iddeterminaw it-twelid
tal-monakezimu fid-dezert
tal-Lhudija, tippredomina
l-attrazzjoni u l-vicinanza
lejn il-Postijiet Qaddisa.

Monakezimu fl-inhawi
tal-Belt il-Qaddisa ta’
Gerusalemm

II-gibda tal-monaci li kienu
joqoghdu fid-dezert ta
Lhudija kienet dejjem lejn
il-Postijiet Qaddisa. II-
monakezimu li zviluppa
f'dawn l-inhawi kien
marbut haga wahda mal-
prattika tal-pellegrinagg,
u kellu f’Gerusalemm

u f’Betlehem i¢-centri
ewlenin tieghu. Imma
xtered ukoll f’lokalitajiet
ohrajn, li kienu jigu nkuzi
fil-«Loca Santa» li kienu

jzuru l-pellegrini ta’ 1-ewwel
sekli. Kienet komunita
ghal kollox kosmopolita.
Bosta minn dawn l-irhieb,
l-aktar famuzi fosthom,
kienu jigu mid-dinja
rumana kollha kemm hi.
Fuq 1-Gholja taz-Zebbug
insibu lit-Taljan Innocente,
lil Melania 1-kbira u Rufino,
li gew minn Ruma, lil
Evagrio, li kien gej minn
Pontu, lil Palladio, li kien
gej mill-Galazja, kif ukoll
Melania z-zghira, neputija
ta’ Melanja 1-kbira, flimkien
ma’ zewgha Piniano u
ommbha Albina. Aktar

tard insibu liz-zaghzugh
Nabarnughi, li kien
princep mill-Georgja, u lil
habibu Mitridate (li wara
l-professjoni taghhom
quddiem Geronzio,
bijografu ta’ Melania
z-2ghira, saru Pietru Iberico

il-Muntanja tal-Kwarantena



Inzul ix-xemx fuq il-
Gholja taz-Zebbug

u Giovanni). F’Betlehem
insibu lil Cassiano u lil habibu
Germano, li kienu gejjin mis-
Scythia jew minn Provenza;
in-nobbli Paola, flimkien ma’
bintha Eustochio, u S. Gilormu,
li kienu gejjin minn Ruma, kif
ukoll Paola z-zghira, neputija
ta’ S. Paola u kugina ta’ Melania
z-zghira.

F’Betlehem kienet tghix

ukoll S. Pelagia. Din kienet
attrici u zeffiena f’Antjokja, u
kienet dejjem imdawra minn
gruppi ta’ zghazagh, li kienu
migbudin lejha minhabba
s-sbuhija taghha ta’ I-ghageb.
Ikkonvertiet bil-hila ta’ 1-isqof
Nonnos, bieghet gidha kollu

u marret Gerusalemm, fejn
bdiet tghix bhala eremita fuq
1-Gholja taz-Zebbug, mohbija
taht bixra ta’ ragel u bl-isem ta’
Pelagio. Kien biss f'mewtha,
meta l-monaci gew biex igorru
gisimha, li skoprew li hi kienet,
fil-fatt, mara.

Barra mill-Gholja taz-Zebbug
u Betlehem, il-kwartier
tax-xaqliba tal-punent ta’
Gerusalemm kien ukoll wiehed
mill-postijiet ippreferiti tal-
monaci. Hemmbhekk ghex u
miet (fis-sena 428) Passarione
l-arkimandrita, li kien is-
superjur kwazi tal-monaci
kollha. Fil-Palestina mbaghad
din l-awtorita bdiet tingasam
bejn l-arkimandrita ta’ I-eremiti,
li kien responsabbli minnhom,
u l-arkimandrita tac-cenobiti.
Passarione waqqaf cenobju
(monasteru) ghal dawk li kienu
jissejhu «Spudaioi» (devoti), li
kienu gruppi ta’ axxeti kemm
irgiel kif ukoll nisa, li kienu
jghixu fil-kwartieri tas-Santa
Sijon.

Flimkien mal-hajja axxetika,
dawn il-monaci tal-Belt il-
Qaddisa (li bil-grieg kienu
jissejhu «hagiopoliti») kienu
miftuhin ghad-dinja u kienu
jikkultivaw rabta intima ma’
l-istituzzjonijiet ekklezjastici
prezenti fil-Postijiet Qaddisa,
billi jiehdu sehem u janimaw il-
hajja liturgika ta’ Gerusalemm,
imma wkoll billi kienu
jipprattikaw attivita socjali u
intellettwali intensa.

Fuq 1-Gholja taz-Zebbug

kien hemm monasteru li

fih l-irhieb kienu jikkupjaw
il-klassici kbar tal-kultura
griega-rumana. Normalment
kienu jipprattikaw l-ospitalita
tal-pellegrini u tal-monaci li
kienu jigu Gerusalemm biex
jitolbu. F’Betlehem, Paola - li
diga kienet bniet tliet monasteri
ghas-sorijiet taghha, magenb
il-Bazilika tan-Nativita, u
monasteru iehor ghall-irgiel,
qrib il-qabar ta’ Rakele - bniet
ukoll ospizju ghall-pellegrini.
Flimkien ma’ din il-hidma ta’
ospitalita kienu jassoc¢jaw ukoll
l-assistenza tal-foqra u tal-
morda.

Magenb din il-fioritura ta’
monakezimu latin kien hemm
ukoll il-monakezimu orjentali,
u mhux biss dak grieg. Insibu
prezenza monastika Armena,
Sirjaka, Kopta, Etjopika,
Georgjana u Russa.
II-prezenza monastika Latina
spi¢cat prattikament mat-telfa
tar-renju tal-Krugcjati. Sas-seklu
li ghadda l-unika prezenza
Latina fl-Art Imqaddsa kienet
maghmula biss mill-patrijiet
Frangiskani, kustodji tal-
Postijiet Qaddisa.



